
Qalerallit akitsuutaat aamma aalisakkat ikerinnarsiortut ilaasa tunumi aalisarnermi
pisarineqartut akitsuutaat pillugit inatsisartut inatsisaata allangortinneqarnera pillugu
inatsisartut inatsisaat Nr.x,xxx.2016-imeersoq.

(Anigaasaqarnermut aatsitassanut naalakkersuisoq)

Siumumiit imatut oqaaseqarfigissavarput.

Inuviaqatigiit pisuusutiminnik annermik pissarsinissaat  Siumup tungaviusumik anguniagaraa
taamaattumillu  pisuusutit aalisarneqarnerminni  akitsuusersorneqarnerat — pissusissamisoortutut
siumumi isigaarput.

Aalisarnermi  isumalluutinik  atuinermi akitsuusersuissoqartalernissaa  ukiuni  arlalinngortuni
isumaliogatigiisitanik pilersitsilluni suliaqartoqartarnerani inassuteqaataasarsimavog, soorluttaaq
akileraartarneq atugarissaarnerlu  pillugit isumalioqatigiisitap 2011-imi  isumaliutissiisummini
inassutigigaa.

Maanna aalisarnikkut isumalluutinik  atuinermi  akiliuteqgartitsisarnerup  tamakkiinerusumik
eqqunneqarnissaani, Siumup pingaaruteqarluinnartutut tikkuarusuppaa aalisarnermi  inatsisip
naamassillugu suliarinegarnissaa  malinnaasariaqartoq, aammalu aalisarnermik  ingerlataqartut
kattuffii tamatuma naamassiniarneqarnerani suleqatigilluarneqarnissaat inassutigaarput.

Inatsisissatut siunnersuummi saarulliit kullerit saarulliusaat aamma suluppaakkat isumalluutinik
atuinermi akitsuuserneqarnissaat siunnersuutaavoq, kiilumut akitsuutip 0,55 kr-nik siunnersuutigi-
neqarluni, taamatuttaaq aalisakkat ikerinnarsiortut akitsuutaata tunumi aalisarnermi pisarinegartu-
nuinnag atuukkunnaarluni, aamma nunat allat aalisarnikkut oqartussaaffigisaanni aalisarnermi
aamma nunat  tamat imartaanni  aalisarnermi  pisarinegartul  atuutussanngortinneqarnissaa
siunnersuutikkut atuutilersinneqassasoq stunnersuutaalluni.

Allannguutit taakku marluk, siunertaraat inuviaqatigiit aalisakkanik pisuussutitsinnit iluanaarutinik
amerlanerusunik  pisarsinissaat, tamannalu  Siumup anguniagaanut  naapertuulluinnarmat
inatsisissatut siunnestuut taperserparput.

Inatsisissatut siunnersuut aapassaaneerneqartinnagu inatsisartut aningaasaqarnermut

akileraartarnermullu ataatsimiititalinanni suliarineqarnissaa innersuupparput,

Jens Immanuelsen, Siumut



